
Edin Sakovié, MA

REDAKCIJSKA NAPOMENA: Opcinsko vijece Gra-
Canica je na svojoj 8. sjednici, odrZanoj u maju 2017.
godine, usvojilo Odluka o proglasenju Grada Gracanice,
nakon cega je upucena inicijativa Viadi Federacije BiH
za pokretanje procedure u cilju dodjeljivanja statusa
grada opcini Gracanica. U inicijativi je istaknuto da su
ispunjeni svi preduvjeti propisani Zakonom o principima
lokalne samouprave Federacije Bosne i Hercegovine. Na
sjednici Vlade Federacije Bosne i Hercegovine, odrZanoj
20. jula 2017. godine u Sarajevu, Vlada je podrZala ini-
cijativu za donosenje Zakona o Gradu Gracanica, upu-
tivsi odgovarajuci prijedlog Predstavnickom domu Par-
lamenta Federacije BiH. U okviru spomenute inicijative,
priloZeno je i historijsko obrazlozenje sa kratkim opisom
visevjekovne urbane tradicije Gracanice.

U povodu pokretanja navedene inicijative, u ovom
broju naseg casopisa objavljujemo historijski dio obrazlo-
Zenja inicijative, kojeg je priredio prof. Edin Sakovié, MA.

“..Povijesno ishodiste danas$nje Gracanice jeste
srednjovjekovni utvrdeni grad Soko, ¢ije se rusevine
danas nalaze na strmome stjenovitom grebenu u isto-
imenom selu, 5 km sjeverno od centra grada. Soko se
prvi put spominje u darovnom ugovoru sklopljenom 19.
juna 1449. godine izmedu kneza Radivoja Vranduckog,
brata bosanskog kralja Tomasa, te njegovog punca, sla-
vonskog feudalca Nikole Velickog. Iako se oko samoga
utvrdenog grada razvilo i manje naselje, u kome se nala-
zio Radivojev dvor (danadnja Stara dZzamija), kao i ma-
nji trg, istinskim se podgradem Sokola moze smatrati
susjedna Gracanica, koja se oformila nepun sahat hoda
juznije, na istoimenoj rijeci (danas poznatoj po imenu
Sokolusa). Ojkonim Gracanica izveden je od rijeci
grad: rijeka Gracanica ili Gradcanica, kako se starinom
spominje, formira se neposredno u podnozju utvrdenog

grada Sokola, od dvaju potoka koji otjecu od
izvora Ilidza i Vrela.

Podru¢je danasnje Gracanice je, medu-
tim, bilo naseljeno i dosta ranije: tu zaticemo
tragove Zivota gotovo u kontinuitetu jo$ od
prahistorijskih razdoblja, preko antike,
ranog srednjeg vijeka pa sve do danas. To
potvrduje gusta koncentracija arheoloskih
nalazista: Kori¢a Han (neolit, eneolit i rano
bronéano doba), Gudica, Vuknié¢ i Pasaliéi
(kasno bronc¢ano i mlade Zeljezno doba),
Rijecka, Ritasi¢i i juzni dio carsije (anticko
doba), padine brda Gri¢, Ciri$, Drafnici i duz
lijeve obale Sokoluse (rani i razvijeni srednji
vijek)...

Brojni arheoloski nalazi ukazuju da je u
gracanickoj kotlini u ranijim razdobljima bo-
sanskog srednjovjekovlja vjerovatno posto-
jalo viSe manjih zaselaka, koji su u kasnome
srednjem vijeku inkorporirani u jedinstveno
naselje, odnosno seosku op¢inu po imenu
Gracanica, do cijeg je formiranja doslo vje-
rovatno nakon otvaranja rudnika Zeljeza koji
je radio i u prvom stolje¢u osmanske uprave.
Kao selo sa rudnikom Zeljeza Gracanica se
spominje i u prva dva osmanska popisna
deftera, iz 1528. i 1533. godine, koji su na-
stali svega nekoliko godina po osmanskome
zaposjedanju ovih krajeva. To su i prvi nepo-
sredni pisani spomeni Gracanice.

Status gradskoga naselja Gracanica je
sluzbeno stekla u augustu 1548. godine,
objavom novoga popisnog deftera, a na
osnovu prethodno izdatog carskog ukaza
Sulejmana Veli¢anstvenog. Gracanica je tu
izri¢ito navedena kao kasaba, urbano nase-
lje sa povlasticama kakve su uzivala gradska
naselja i na Istoku i na Zapadu. Status grada
(kasabe) za stanovnike gradskog podrucja
Gracanice je u prvom redu znacio da postaju
slobodni gradani, izuzeti od zemlji$nih i dru-
gih poreza koje su placali obi¢ni podanici u
Osmanskom carstvu (raja), uz pravo bavlje-
nja tzv. gradotvornim djelatnostima (trgo-
vina i zanatstvo). Okviri kasabe su u pocetku
obuhvatali tri mahale (sa 106 kuca), u kojima

je zivjelo gradsko stanovni$tvo. Dio naselja
(133 kuce) ostao je izvan okvira kasabe, te je
sluzbeno popisan kao “selo Grac¢anica” Oba
dijela su bila neraskidivo povezana u funkci-
onalnom smislu, predstavljajui u stvarnome
smislu jedinstveno naselje. Privrednom i
urbanom ekspanzijom, tokom narednih de-
setljeca, sluzbeni okviri kasabe su se $irili i
obuhvatali ostatke naselja. Na pocetku XVIL.
stoljeca kasaba Gracanica je obuhvatala osam
mahala sa isto toliko dzamija i mesdzida, te
422 kuce; dio naselja izvan okvira kasabe
tada je brojao svega 36 kuca. Po broju sta-
novnika, Gracanica je bila ravna Donjoj Tuzli
(danasnja Tuzla), a sa 25 registriranih esnafa
(zanatskih udruga) bila je i srediste zanatske
proizvodnje ¢itavoga Zvornickog sandzaka.
Do tog perioda, postala je i vazan uprav-
no-administrativni centar: u Gracanici je,
naime, bilo sjediste kadije, kao predstavnika
sudske i upravne vlasti, a u podrudje njegove
jurisdikcije je ulazilo cjelokupno podrugje,
omedeno rijekama Sprecom, Bosnom i Sa-
vom, te zapadnim obroncima Majevice.
Uprkos povremenim razdobljima stagna-
cije i priviemenog opadanja, Gracanica je sve
do kraja osmanskog razdoblja ostala jedno
od najznacajnijih gradskih naselja sjeverne
Bosne. Potkraj XVIIL. i po¢etkom XIX. sto-
lje¢a imala je ¢arsiju, kao zanatsko-trgovacki
dio naselja, te petnaestak mahala sa dvana-
est dzamija i desetak mekteba. Imala je i tri
medrese, tekiju i vi$e javnih i privatnih bi-
blioteka, sahat-kulu i hamam, ve¢i broj jav-
nih ¢esmi i vodovoda, kao i razli¢itih drugih
urbanih sadrzaja. Bila je vazan privredni, ali
i kulturno-prosvjetni centar, sa razvijenom
tradicijom obrazovanja i njegovanja pisane
rije¢i. Osobito je bila razvijena trgovacka dje-
latnost: u gracanickoj carsiji je djelovalo par
desetaka uspjesnih trgovackih kuda, u ¢arsiji
je postojalo vise od stotinu ducana, a Gra-
¢anica je bilo i mjesto odrzavanja dva velika
vasara — proljetnog (7.-10. IV.) i jesenjeg (8.-
10. X1.), sa kojima je zapocinjala i zavrsavala
sezona tradicionalnih godi$njih sajmova u

ovom dijelu Bosne. Osobit doprinos urba-
nom razvoju Gracanice tokom osmanskoga
razdoblja dala je institucija vakufa, odno-
sno poznatih vakifa, kakav je bio znameniti
Ahmed-pasa Budimlija, zatim gradacacki
kapetani Osman i Murat, te vec¢i broj drugih
vakifa.

Dolaskom Austro-Ugarske, Gracanica
1883. godine dobiva prvu modernu gradsku
upravu - gradsko vijece sa gradonacelnikom,
odnosno gradskim poglavarstvom. Gradska
op¢ina je obuhvatala podrucje grada, podije-
ljeno u $est administrativnih cjelina, na celu
sa muhtarima. Gracanica je ostala i upravno
sredi$te Sireg podruéja — kotara Gracanica,
koji je obuhvatao oko tridesetak okolnih
naselja. Razdoblje austrougarske uprave je
i period snaznog urbanog razvoja grada,
osobito nakon izgradnje Zeljeznicke pruge i
stanice, uredenja korita Sokoluse i izgradnje
keja, te uredenja gradskog trga, kao i izgrad-
nje veceg broja modernijih javnih i privatnih
zgrada. Od tradicionalne bosanske kasabe

osmanskog doba, Gracanica je sve viSe po-
primala izgled modernih srednjoeurop-
skih gradova sa prijelaza dva stolje¢a. Grad
postaje i stjeciste trgovaca i poslovnih ljudi,
sa zaCecima industrijske proizvodnje. U to
vrijeme, Gracanica je i istinska multikultu-
ralna sredina, u kojoj zive pripadnici razli¢i-
tih etnickih skupina, te djeluje ve¢i broj kul-
turnih i drugih udruzenja.

Takav razvojni trend, iako u nesto spori-
jem intenzitetu, nastavljen je i tokom monar-
histicke Jugoslavije, osobito 1930-tih godina,
kada dolazi do pravog procvata gradanske
kulture i nacina Zivota. U to vrijeme, Gra-
Canica je srediste prostranog sreza, koji je u
jednom trenutku obuhvatao i dvije ispostave
(Maglaj i Gradacac), a imala je i formalni sta-
tus grada: u okvirima Vrbaske banovine, bila
je jedan od svega deset administrativnih gra-
dova (uz Banja Luku, Biha¢, Derventu, Bo-
sanski Brod...), dok su ostala gradska naselja
bila u statusu varosi ili varosice. Takav status
je zadrzala i tokom kratkotrajnog perioda

GRACANICKI GLASNIK 44/XXIl | POVODOM



Urbana tradicija Gracanice

Nezavisne drzave Hrvatske (1941.-1945.),
kada uz kotarsku oblast i njene sluzbe, dje-
luju i gradsko poglavarstvo, te institucija
gradskog nacelnika.

Po zavr§etku Drugoga svjetskog rata, u
novim drustveno-historijskim i politickim
okolnostima, Gracanica i formalno gubi
status grada, iako i dalje ostaje vazno admi-
nistrativno srediste, najprije sreza, a kasnije
i op¢ine. U prvih dvadesetak godina soci-
jalisticke Jugoslavije, Gracanicu zaobilazi
op¢i razvoj industrije i prometnica, te grad i
okolina stagniraju ili jako sporo napreduju, u
odnosu na susjedna mjesta, poput Lukavca,
Banoviéa, Zivinica ili Tuzle. No, poslije osni-
vanja industrijskih preradivackih pogona,
izgradnje asfaltnih cesta ka Doboju i Tuzli,
a osobito zamahom tzv. male privrede u pri-
vatnom posjedu, od pocetka 1970-tih go-
dina, u sveukupnom razvoju Gracanice se
pocinje opazati veliki napredak. Povecanje
broja stanovnika i razvoj usluznih djelatnosti
uvjetovali su ubrzani urbani i teritorijalni
razvoj grada, a savremena komunalna in-
frastruktura se razvija i u okolnim mjesnim
zajednicama.

Od tada pa sve do danas, Gradanica se
ubrzano $iri, izgradnjom novih stambenih
jedinica i javnih objekata u uzem gradskom

podruéju, Sirenjem industrijske zone, ali i
srastanjem sa nekim susjednim, ranije izdvo-
jenim naseljima (poput Pribave)..”

Summary
Urban tradition of Gracanica

NOTE BY THE EDITORIAL BOARD: At the 8th ses-
sion in May 2017, the municipal council of Gracan-
ica adopted the Decision on declaring the City of
Gracanica, after which the initiative was addressed
to the Government of the Federation of BiH to start
a procedure of giving the status of a city to the mu-
nicipality of Grac¢anica. The initiative noted that all
of the requirements of the Law on local self-gov-
ernment principles of the Federation of BiH had
been met. At the session of the Government of the
Federation of BiH held on 20 July 2017 in Sarajevo,
the Government supported the initiative to pass the
law on the City of Grac¢anica and addressed the pro-
posal to the House of Representatives of the Par-
liament of the Federation of BiH. Attached to the
initiative is the historical explanation with a brief
description of the centuries-long urban tradition of
Gracanica.

On the occasion of this initiative, this number of
“Gracanicki glasnik” published the historical part
of the initiative explanation prepared by Professor
Edin Sakovi¢, MA.



